
దూరేత్యా అపి కూపఖానక-నయాద్-ధూమానసో రోహణే
సోఢ్వా దోషమనేన శీఘ్రముపసమ్ప్రాప్య  స్థలం  పావనమ్ ।
నాదర్శన్నిహ యే రథోత్సవముమానాథస్య లక్ష్మీపురే
చక్షుష్మత్సు జనా న కార్యగణనాస్తే తత్ఫలాలాభతః ॥ ౧॥
పురా చాపోభూత్వా పురహర-కరాబ్జోదరమగాం
భుజఙ్గేన్ద్రాకృష్టః    కుటిల ఇతి మేఽథాపి గుణినః ।
ప్రథాఽఽసీదాతస్తచ్చరణ -నలినం న్యస్య హృదయే
శ్రుతో  ధన్యః స్యామిత్యజని కనకాద్రిః  శివరథః ॥౨॥
భూమానన్ద -తనోర్మహేశ భవతో ధామాత్మకత్వాదివ
శ్రీమానేష  రథః స్వయం భవతి తే ప్రేమాస్పదం  ప్రాణినామ్  ।
భౌమానామవిశేషతో రుచిభిదాం సామాన్యతస్తన్వతాం
సామాథర్వణ-ఋగ్యజుర్మయహయః సోమాగుహేశ ప్రభో  ॥ ౩॥
అధ్యాస-సిద్ధ -యదభేదవశేన దేహం
అత్యన్త-హేయమిదమప్యధిక-ప్రియం  నః ।
వస్తుస్వభావ-రుచిరం యది తేన కిఞ్చిద్-
అధ్యాసితం తదిహ కస్య న హి ప్రియం  స్యాత్ ॥ ౪॥
ఆకర్షోద్యోగ -మాత్రేఽప్యతివిరల -నృణాం ద్రావయత్యాశుగస్తాన్
భూయోభిర్భూరియత్నైర్భువి  మనుజగణైః  కమ్ప్యతే నో కథఞ్చిత్ ।
త్యాగేశ త్వద్-రథోఽయం ప్రథయతి  చ తతః పారతన్త్ర్యం  పరేషాం
స్వాతన్త్ర్యం  చ స్వతస్తే శ్రుతిశత -విదితం లౌకికానాం గరీయాన్ ॥ ౫॥
ఇతి త్యాగరాజమఖి విరచితం శ్రీత్యాగేశ -మహారథోత్సవ-వర్ణనపర -
శ్లోక -పఞ్చరత్నం సమ్పూర్ణమ్  ।

Author Tyagaraja Makhi (also known as Mannargudi

Raju Shastrigal or Mannargudi Periyava)

1



శ్రీత్యాగేశ -మహారథోత్సవ-వర్ణనపర -శ్లోక -పఞ్చరత్నం

Encoded and proofread by Rajani Arjun Shankar

Shri Tyagesha-Maharathotsava-Varnanapara-Shloka-Pancharatnam

pdf was typeset on August 25, 2026

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

